
Inatsisartut  Suleriaasianni  §  36,  imm.  1  naapertorlugu  Naalakkersuisunut  apeqqut  imaattoq 
matumuuna saqqummiuppara:

1. Inatsisartut ukiuunerani ataatsimiinneranni takornarianik piniartitsisarnermut tunngasoq 
sammineqarmat apeqqutit akineqanngitsut arlallit saqqummerput. Aalisarnermut 
Piniarnermut Nunalerinermullu naalakkersuisup ilaatigut oqaaseqarnermini taavaa 
pineqartoq pillugu suleqatigiissitamik sulisoqartoq. Suleqatigiissitaq qasseriarluni 
ataatsimiippa qangalu?

2. Oqaluuserisassat allattorsimaffii, ataatsimiinnernit imaqarniliat kikkullu ataatsimiinnerni 
peqataasarnersut paaserusullugit tunniunneqarnissaat piumasaraara.

3. Ataatsimiittoqaqqissappat qaqugu ataatsimiinneq tulleq pissava?

(Inatsisartuni ilaasorta Agathe Fontain, Inuit Ataqatigiit)

Tunngavilersuutit:

Inatsisartut ukiuunerani 2008 ataatsimiinneranni takornarianik piniartitsisarnermut tunngasoq 
sammineqarmat apeqqutit akineqanngitsut arlallit saqqummermata paaserusutakka qulaani 
allattorsimasut suleqqinnissatsinnut pingaaruteqarput. Apeqqutigisanni aamma pisariaqartippara 
suleqatigiissitami oqaluuserineqartartut suuneri paasissallugit, tamakkumi Inatsisartuni ilaasortanut 
toqqaannartumik tunniunneqarneq ajormata. Apeqqut eqqartugarput piniartunut pingaaruteqaqaaq, 
pingaartumik ulluni aningaasarsiornikkut erloqinartorsiorfiusuni inuuniarnikkut atugarisat 
eqqarsaatigalugit. Neriuppunga apeqqutikka sukumiisumik akineqasassat aammalu kissaatigaara 
qulaani apeqqutikka tunngavigalugit allagaatigisat tunniunneqarnissaat.


